
MUKA HADAPAN

ARKIB : 30/12/2005

15 projek ATM terbengkalai --
Kementerian Pertahanan kecewa
program pemodenan terbantut

Oleh: ZABRY MOHAMAD

KUALA LUMPUR 29 Dis. - Hanya satu sahaja daripada 16 projek penswastaan oleh
Kementerian Pertahanan dalam Rancangan Malaysia Kelapan (RMK-8) berjaya
disiapkan dan diserahkan kepada kerajaan mengikut jadual.

Projek tersebut adalah pembinaan kem tentera di Bukit Gedung, Pulau Pinang.

Ketua Setiausaha Kementerian Pertahanan, Tan Sri Subhan Jasmon yang kecewa
dengan perkembangan itu berkata, kegagalan syarikat-syarikat terbabit
menyiapkan projek yang diberikan telah melambatkan program pemodenan
Angkatan Tentera Malaysia (ATM).

``Kemajuan projek penswastaan kemudahan-kemudahan ATM amat tidak
menggalakkan.

``Adalah mendukacitakan kerana daripada 16 projek itu hanya satu saja yang dapat
diserahkan kepada kerajaan mengikut syarat-syarat yang ditetapkan,'' katanya
ketika berucap pada majlis menandatangani perjanjian projek penswastaan kem
tentera di sini, hari ini.

Projek penswastaan merupakan salah satu cara meringankan beban kerajaan
khususnya Kementerian Pertahanan dalam melaksanakan projek-projek
pembinaan.

Melalui kaedah ini, Kementerian Pertahanan akan membayar nilai projek tersebut
dengan penukaran tanah milik Kerajaan Persekutuan kepada syarikat terbabit.

Antara projek yang terbengkalai ialah pembinaan Kem Transit dan Rejimen 502
Askar Wataniah bernilai RM66 juta berdekatan Kementerian Pertahanan di sini.

Kem Transit setinggi 10 tingkat itu sepatutnya siap pada penghujung tahun 1999.

Ia dibina bagi menggantikan kem yang sedia ada di tapak seluas 1.6 hektar di Lot
108, Mukim Ampang.

Projek lain adalah pembinaan kem tentera di Skudai, Johor bagi menggantikan
Kem Majidee di Johor Bahru.

Satu lagi pembinaan kompleks pengajian tinggi ATM yang dikenali sebagai Pusat
Pengajian Pertahanan Nasional (Puspahanas) di Taman Templer, Rawang,
Selangor.

Projek yang pada asalnya dirancang untuk dilaksanakan dalam Rancangan
Malaysia Kelima (RMK-5) ditangguhkan sehingga ke hari ini.

Menurut Subhan, kemantapan sesebuah angkatan tentera bergantung kepada
kemudahan-kemudahan yang diberikan kepada mereka.

``Tanpa kemudahan yang mencukupi serta berkesan maka sukar untuk melahirkan
sebuah pasukan pertahanan yang mantap demi meneruskan visi dan misi negara,''
jelasnya.

Sementara itu, majlis hari ini menyaksikan upacara menandatangani perjanjian
projek penswastaan bernilai RM230 juta membabitkan pembinaan Kompleks
Markas 1 Divisyen serta Kem Batalion Keempat Rejimen Renjer Diraja di Muara
Tuang, Kota Samarahan, Sarawak dan pakej keempat Akademi Tentera Malaysia
(Atma) di Kem Sungai Besi di sini.

Ia merupakan salah satu daripada 16 projek yang diswastakan Kementerian
Pertahanan dalam RMK-8.

Kos pembinaannya akan dibayar dengan penukaran tanah milik Kerajaan
Persekutuan seluas 236 hektar di Bukit Raja dan Kapar di Klang, Selangor serta di
Jalan Palm, Kuching, Sarawak.

Ia akan dibina oleh Konsortium Jendela Hikmat Sdn. Bhd. terdiri daripada tiga
syarikat iaitu Lembaga Tabung Angkatan Tentera (LTAT), Cascara Sdn. Bhd. dan
Bakti Wira Sdn. Bhd.

Projek berkenaan dijangka siap dalam tempoh tiga tahun.

Bagaimanapun, kerajaan melanjutkan tempoh tersebut kepada tiga tahun dan
sembilan bulan.

Ia merupakan projek penswastaan pertama diberikan tempoh siap oleh
Kementerian Pertahanan.

Waktu Solat Kuala Lumpur

 

Subuh 5:56
Zohor 1:18
Asar 4:41

Maghrib 7:14
Isyak 8:29

 

Klik untuk waktu solat kawasan lain

IKLAN@UTUSAN

IKLAN@UTUSAN

ePlayer Sukan

IKLAN@UTUSAN

MENARIK

Peraduan Kumpul & Menang
Menangi pelbagai hadiah yang menarik.

15 projek ATM terbengkalai -- Kementerian Pertahanan kecewa progra... http://www.utusan.com.my/utusan/info.asp?y=2005&dt=1230&pub=Utu...

2 of 3 29/12/2012 9:35 AM



 Cuit

 Selak

 Awang Selamat

 Kolumnis

 Forum

 Catatan Kembara

 Classifieds

 Utusan Airtime

 Portal Pendidikan

 Kosmo! Online

 Mangga Online

 Saji Online

 MyBooks

 Kareer

 Utusan Karya

 Laman Xtive

Tweet

0 0 0

Antara yang hadir di majlis itu adalah Panglima ATM, Laksamana Tan Sri Mohd.
Anwar Mohd. Nor; Panglima Tentera Darat, Jeneral Datuk Seri Abdul Aziz Zainal;
Panglima 1 Divisyen, Mejar Jeneral Datuk Muhamad Effendi Mustafa dan
Pengerusi Jendela Hikmat Sdn. Bhd., Jeneral (B) Datuk Seri Che Md. Noor Mat
Arshad.

